
RIKARDO ETA KULTURA 
Eskema-gisa, apunte batzuk ba-

karrik eman nahi ditut. Luzatu eta 
borobildu litezke Baina gaur eta 
hemen ezin ditut. 

Rikardok euskal kultura gertatik 
ezagutzen zuan. Hortan ibiliaren 
esperientzi jakingarria zeramakian. 

Eta Rikardorentzat, kultura ez 
zan bere burua eder azaltzeko bide 
errez bat. Eginkizun eta betebehar 
bat zan, hori bai. Ez dut dudarik. 

Euskal kulturak hil-zoria gaindi-
tu zezan. jakintza-planifikatzen bat 
eskatzen zuan. Planifikazio bat, 
arrisku galgarri baterik gure kultu-
ra behin betiraku libratzeko: es-
pontaneismotik, alegia. Eta espon-
taneismoa zer dan. programa baten 
arabera lan egiten ez danean, nork 
ez daki? 

Euskat kultura. Rikardorentzat. 
aurrelaria izanen da, ez du bestela 
aurrerapiderik. Ez da iritzi txoro 
bat, ez eta snobzalekeria bat. Zer-
gatik, bada, aurrelaria? Hara: kon-
serbatzea baino gehiago lortzea. ez-
laguna bilatzea, beste kultura nau-
sien maila iristea, dalako gure le-
hen arazoa. Lehengoaren gain nola 
ez. baina geroa gauzatzeko lanabes 
egokia hizkuntza bat ez baldin ba-
dugu egiten, orduan hizkuntza ho-
rrek ez du ogeigarren mendean bi-
zitzeko eskubiderik. Printzipio oro-

karra dana. gure Herrira ekartzeak 
bildurtu egiten gaituala ematen du. 
Baina burua lurpean ezkutatuaz, 
arazoak ezin ditezke uxa. Horrega-
tik zerabilkian Rikardok eskuarte-
ko kultura-lana. 

Kulturalismoaren arriskua ere 
ezaguna zitzaion. Honen aurka di-
daktismoaren harmak hartu zituan. 
Bi adibide soilki jartzearren: JA-
KIN 35-eko Marcuseri buruzko be-
re "Eguzkialdeko aize hoiek'' eta 
urteetan zeramakian alfabetatze-
kanpaina hori nola esplika ditezke 
bestela? 

Alfabetatzea aipatzean, ezin du-
gu ahaztu ekintza honen sustraia-
Jakintza-infraestruktura. esan nahi 
dut. Maiz mintzatu ginan hontaz. 
Gure urtean. alfabetatzeak eta ikas-
tolak eratzen dute batez ere infra-
estruktura hori. Eta hain zuzen in-
telektual baten lana Herrian ezur-
mamitu zedin. alfabetatzeari ekin 
zion buru eta bihotz Rikardok. Ba 
dakigu lanbide hontan egile eta 
eragile borrokalariena bera izan za-
la. 

Bukatzeko. Nik daramakidan la-
nak ez dakit zenbat balio dezaken. 
tan ez?) Rikardok asko lagundu zi-
dala aitortu nahi dut. 

